
Ruduolf Filii

Val Müstair

Ma chara valletta, tü lö da dalet,
da munts circundada, da pizs e vadrets.

Il zefir là sflada, rinfrais-ch am portand,
la pasch là chamina cun tschera d'uffant.

A tai, ma valletta, eu ma nun invlüd,
a tai, ma valletta, meis ultim salüd!

Da mia valletta i'l verd riantà,
da groffels guarnida, là sta mia chà.

Davant sias fnestras, immez il sulai
sentiv' eu da pitschen furtüna da rai.

A tai, ma valletta, eu ma nun invlüd,
a tai, ma valletta, meis ultim salüd!

Da mia valletta seis char pled sonor
seraina ma fatscha, surleivgia meis cour.
O chara favella, tü dutsch pled ladin,
o vusch da ma mamma, eu t'od da cuntin.

A tai, ma valletta, eu mä nun invlüd,
a tai, ma valletta, meis ultim salüd!

E cur i vain saira e plan va meis pass,
festin eu vers chasa, sch'eir stanguel e lass.

In mia Valetta, be li vögl posar
e suot sias rösas da tai m'insömgiar.

A tai, ma valletta, eu mä nun invlüd,
a tai, ma valletta, meis ultim salüd!

